
A.nr.87/2025
Késhilli i Pavarur Mbikéqgyrés pér Shérbimin Civil té Kosovés—Kolegji pér Shgyrtimin dhe
Vendosjen e Ankesave né pérbérje nga: Ardita Haxhnikaj Demi, kryetare, Malsore Gashi
Bajraktari dhe Eshref Shabani, anétaré, me Kaltrina Avdullahi Prenaj, né cilésiné e
procesmbajtéses, né procedurés sipas ankesés me numér A.nr.87/2025, té datés 14.01.2025, té
parashtruar nga ankuesja A.Zh., nga Gjakova, kundér organit té punésimit: Ministria e Arsimit,
Shkencés, Teknologjisé dhe Inovacionit, né ¢éshtjen juridike “kontestim konkursi”, duke vepruar
né pajtim me nenin 6, paragrafin 1, nén paragrafin 1.1 dhe nenin 18, paragrafin 1, nén paragrafin
1.3 té Ligjit Nr. 06/L-048 pér Késhillin e Pavarur Mbikéqyrés pér Shérbimin Civil té Kosovés,
mé daté 17.03.2025, mori kété:

VENDIM

I.  Aprovohet pjesérisht si e bazuar ankesa me numér A.nr.87/2025, e daté 14.01.2025, e
parashtruar nga ankuesja A.Zh., né até ményré gé aprovohet pretendimi lidhur me shkelje ligjore,
ndérsa, refuzohet pretendimet tjera si né ankesé.

1. Ndryshohet Njoftimi me numér protokolli 3691, i datés 14.12.2024, i Divizionit té Burimeve
Njerézore té Ministrisé sé Arsimit, Shkencés, Teknologjisé dhe Inovacionit, lidhur mé shpalljen
e rezultateve pérfundimtar, né procedurén e pranimit mé numér té referencés RN00013763, grupi
I arsimit pozita Inspektor i Arsimit-SIA Gjakové, si dhe Njoftimi i datés 30.10.2024, i Divizionit
té Burimeve Njerézore té Ministrisé sé Arsimit, Shkencés, Teknologjisé dhe Inovacionit lidhur
me fazén e verifikimit paraprak, ashtu gé, kandidatja A.K., largohet nga lista e kandidatéve fitues
si dhe nga lista e kandidateve qé kané plotésuar kriteret né verifikimin paraprak, ndérsa, pjesa
tjetér e Njoftimit me numér protokolli 3691, té datés 14.12.2024 si dhe Njoftimit té datés
30.10.2024 pér verifikim paraprak mbesin té pandryshuara.

I11. Obligohet Sekretari i Pérgjithshém dhe Udhéhegési i Njésisé sé Burimeve Njerézore té
Ministrisé sé Arsimit, Shkencés, Teknologjisé dhe Inovacionit, gé né afat prej pesémbédhjeté (15)
ditésh, nga dita e pranimit té kétij vendimi, t& ndérmarrin té gjithé veprimet e nevojshme
administrative, me géllim té zbatimit té Kkétij vendimi, ashtu si¢ pércaktohet né pikén Il té
dispozitivit.

IV. Obligohet Divizioni i Burimeve Njerézore té Ministrisé sé Arsimit, Shkencés, Teknologjisé
dhe Inovacionit, qé né procesin e verifikimit pérfundimtar para emérimit sipas nenit 14 té
Rregullores (QRK) Nr.15/2023 pér Procedurén e Pranimit né Shérbimin Civil, t& ndérmerr té
gjitha veprimet e nevojshme administrative, né ményré qé emérimi i kandidatéve té behét vetém

pas sigurimit té déshmisé pérkatése gé provon faktin sé kandidatét e suksesshém té mos kené
ushtruar funksione politike né 3 (tre) vitet e fundit

V. Késhilli i Pavarur Mbikéqyrés pér Shérbimin Civil té Kosovés brenda afatit prej 15 ditésh nga
dita e pranimit té kétij vendimi duhet té njoftohet me shkrim pas ndérmarrjes sé veprimeve né
pajtim me kété vendim.

Arsyetim

Kandidatja pér pranim né shérbim civil A.Zh. (tutje referuar ankuesja), mé daté 14.01.2025,
pérmes emailit (ankesa.kpmshck@rks-gov.net) ka parashtruar ankesé né Késhillin e Pavarur
Mbikéqyrés pér Shérbimin Civil té Kosovés, kundér listés pérfundimtare lidhur me procedurén e
pranimit me numér té referencés RN00013763, grupi i arsimit pozita Inspektor i Arsimit, SIA
Gjakoveé.

Késhilli i Pavarur Mbikéqyrés pér Shérbimin Civil t&€ Kosovés (né tekstin e métejmé referuar:
Késhilli) bazuar né dispozitat e Rregullores Nr.02/2018 pér Procedurén e Shqyrtimit dhe
Vendosjes sé Ankesave, me daté 31.01.2025, ka proceduar kérkesén pér pérgjigje né ankesé tek
Ministria e Arsimit, Shkencés, Teknologjisé dhe Inovacionit (né tekstin e métejmé referuar:
MASHTI), ndérsa, kjo e fundit, mé daté 19.02.2025, ka pércjellé pérgjigjén né ankesé se bashku
me shkresat e bashkangjitura té 1éndés.

Kolegji pér Shqgyrtimin dhe Vendosjen e Ankesave (né tekstin e métejmé referuar: Kolegji i
Késhillit) pas konstatimit se ankesa éshté e pranueshme né kuptim té dispozitave té nenit 129 té
Ligjit Nr.05/L-031 pér Procedurén e Pérgjithshme Administrative, vendosi pér shqyrtimin e té
njéjtés, késhtu gé pér vendosje meritore administroi kéto prova: Ankesén me numér protokolli
153/2025 e datés 14.01.2025 e parashtruar nga ankuesja né Késhillin e Pavarur Mbikéqyrés pér
Shérbimin Civil té Kosovés; Konkursin me numér té referencés RN00013763, grupi i arsimit
pozita Inspektor i Arsimit né SIA Gjakové; Kopjen e ID-sé sé ankuesit; Njoftimin e datés
28.10.2024 pér refuzimin e aplikacionit té ankuesit; Njoftimin e datés 14.10.2024; Kérkesén pér
pérgjigje né ankesé e datés 31.01.2025; Pérgjigjen né ankesé e datés 19.02.2025; Vendimin
Ref.10/Nr.Prott.774 té datés 04.11.2024 dhe Vendimin Ref.10/Nr.Prot.785 té datés 05.11.2024 té
u.d Drejtorit té Pérgjithshém té Inspektoratit té Arsimit pér themelimin e Komisionit té Pranimit
dhe Akt Emérimet e anétaréve té Komisionit té Pranimit; Listén e aplikantéve; Listén e verifikimit
paraprak e datés 30.10.2024; Formularét e vlerésimit té eses datés 27.11.2024; Formularét e
vlerésimit té intervistés me gojé pér kandidatét fitues datés 06.12.2024; Njoftimin me numér
protokolli 3691 té datés 14.12.2024 pér kandidatét fitues; Aplikacionin e kandidatit M.D i datés
08.04.2024 me dokumentacionet nga fage 1-93; Aplikacionin e kandidatit N.P i datés 02.05.2024
me dokumentacionet nga fage 1-76; Aplikacionin e kandidatit A.L i1 datés 29.04.2024 me
dokumentacionet nga fage 1-23; Aplikacionin e kandidatit A.K i datés 26.04.2024 me
dokumentacionet nga fage 1-51; Aplikacionin e kandidatit M.F i datés 23.04.2024 me
dokumentacionet nga fage 1-40; Aplikacionin e kandidatit A.H 1 datés 26.04.2024 me
dokumentacionet nga fage 1-38; Aplikacionin e kandidatit K.R i datés 15.04.2024 me
dokumentacionet nga fage 1-75; Aplikacionin e kandidatit A.Zh i datés 28.04.2024 me
dokumentacionet nga fage 1-120; Plotésimin e pérgjigjes né ankesé daté 05.02.2025 dhe

Aplikacionin e ankuesit i datés 08.04.2024 me dokumentacionin nga fage 1-40.

Kolegji i Késhillit pas shqyrtimit dhe analizimit té shkresave té Iéndés té dorézuara nga palét né
proceduré, ka gjetur se ankesa éshté pjesérisht e bazuar, sepse:

Nga administrimi i shkresave té 1éndés rezulton s&€ MASHTI me daté 05.04.2024, ka shpallur
konkursin me Nr. Reference: RN00013763, pér grupin e arsimit, pozita “Inspektor i Arsimit-SIA
Gjakové”, klasa profesional 1, numri i kérkuar gjashté (6), me afat té aplikimit nga data
06.04.2024 deri mé daté 05.05.2024. Rrjedhimisht né kété konkurs kané aplikuar njéqind (100)
kandidaté, pérfshiré edhe ankuesin.

Tutje nga shkresat e Iéndés rezulton sé kjo procedurén e pranimit ka pérfunduar me Njoftimin me
numér protokolli 1269, té datés 24.07.2024, té Divizionit té Burimeve Njerézore & Ministrisé sé
Arsimit, Shkencés, Teknologjisé dhe Inovacionit, lidhur mé shpalljen e rezultateve pérfundimtare,
mirépo pas ankesés sé parashtruar né Késhillin e Pavarur Mbikéqyrés pér Shérbimin Civil té
Kosovés nga kandidateje me inicialet V.H, Késhilli mé Vendimin A.nr.1178/2024 té datés
14.09.2024, ka aprovuar ankesén e palés ankuese ka anuluar Njoftimin me numér protokolli 1269,
té datés 24.07.2024, té Divizionit té Burimeve Njerézore té Ministrisé sé Arsimit, Shkencés,
Teknologjisé dhe Inovacionit, lidhur mé shpalljen e rezultateve pérfundimtare si dhe ¢do veprim
tjetér deri né fazén e verifikimit paraprak, duke obliguar Njésiné e Burimeve Njerézoré té
MASHTI-it gé té rizhvilloj procedurén e pranimit pér kété pozité nga faza e verifikimit paraprak.

Tutje né zbatim té vendimit té Késhillit, A.nr.1178/2024 té datés 14.09.2024, Divizioni i Burimeve
Njerézore i MASHTI mé daté 14.10.2024 ka publikuar njoftimin dhe njékohésisht ka njoftuar té
gjithé kandidatet né kété proceduré lidhur me rivlerésimin e dokumentacionit né verifikimi
paraprak, ashtu gé ankuesja éshté pérfshiré né listén e ngushté, duke iu nénshtruar fazés sé
vlerésimit profesional, ashtu qé né tetsin mé shkrim ka arritur 50.4 piké, ndérsa, né intervistén mé
gojé 21.8 piké, gjithsej 72.2 piké.

Pas pérfundimit té procedurés sé vlerésimit profesional, Njésia e Personelit mé daté 14.12.2024
ka publikuar Njoftimi me numér protokolli 3691, pér shpalljen e rezultateve pérfundimtare pér
pozitén Inspektor i Arsimit SIA Gjakové, ku si rrjedhojé si kandidaté fitues kané rezultuar: M.D.
mé 89 piké, N.P. mé 87.6 piké, A.L. mé 85.6 piké, A.K. mé 82.4 piké, M.F. mé 81.4 piké, A.H
mé 79.6 piké, K.R. mé 78.8 piké dhe A.Zh. me 72.2 piké.

Ankuesja né ankesén e parashtruar né Késhillin e Pavarur Mbikéqyrés pér Shérbimin Civil té
Kosovés, konteston aktin pérfundimtar pér pérzgjedhjen e kandidatéve duke theksuar faktin se
procedura e rekrutimin éshté zhvilluar pérmes shkeljeve té ligjeve bazike gé rregullojné arsimin
parauniversitar dhe fushén e inspektoratit t& arsimit si¢ jané: Ligji Nr.06/L-049 pér Inspektoratin
e Arsimit né Republikén e Kosovés si dhe Ligji Nr.04/L-032 pér Arsimin Parauniversitar né
Republikén e Kosovés, e po ashtu vlerésimi i intervistés me gojé éshté né kundérshtim me
Rregulloren (QRK) Nr.15/2023 pér Pranim né Shérbimin Civil, nén supozimin se ky konkurs
éshté pérshtatur pér kandidatét e caktuar. Kérkon nga Késhilli gé té aprovoj ankesén si té bazuar
dhe té anuloj kété proces rekrutimi né térési.

Kolegji 1 Késhillit nga shqyrtimi i aktit t& shpalljes sé konkursit mé numér té referencés:
RNO00013763, ka gjetur sé si kritere té pérgjithshme formale, lidhur me keté pozité jané
pércaktuar: Té kené sé paku titull master (300 ECTS), Té kené sé paku 5 (pesé) vite pérvoje pune
né fushén e arsimit dhe Té mos kené ushtruar funksione politike né 3 (tri) vitet e fundit, ndérsa tek
pika 5 e konkursit lidhur me dokumentet gé duhet dorézohen si pjesé e aplikimit dhe ményrén e
dorézimit té tyre éshté kérkuar: Kopjen e letérnjoftimit/pasaportés/certifikatés sé shtetésisé sé
Republikés sé Kosovés; Kopjen e diplomés té kérkuar me konkurs té Iéshuar nga institucionet
arsimore té Republikés sé Kosovés. Nése diploma éshté fituar jashté vendit, vértetimin e
nostrifikimit té diplomés sé fituar apo aktin gé déshmon se diploma e fituar éshté né proceduré té
nostrifikimit, me kusht gé nostrifikimi i diplomés té dorézohet deri né momentin e nénshkrimit té
aktit pér emérim né pozité; Kopjen e déshmisé se punésimit (vértetim/kontraté) té léshuar nga
institucioni pérkatés i punésimi pér pérvojén e punés, gé pércakton pozitén e punés si dhe
kohézgjatjen e angazhimit né até pozité. Déshmisé sé punésimi jashté institucioneve publike duhet
té mbéshtete se paku njéra nga déshmité si né vijim: pasqyra e pagesave né fondin e kursimeve
pensionale apo pasqyra e pagesave té obligimeve tatimore né pérputhje me legjislacionin tatimor
pér té ardhurat personale; Kopjen e certifkatave té trajnimeve; Déshmi gé nuk ka né fugi masé
disiplinore pér shkelje té rénda né institucion publik (vlen pér té punésuarit né institucione
publike). Kandidatét gé nuk jané té punésuar né institucione publike duhet té dérgojné njé
vetédeklaraté me shkrim té nénshkruar se nuk kané masé disiplinore pér shkelje té réndé né
institucione publiké”.

Kolegji 1 Késhillit, lidhur me vendosjen e késaj c¢éshtje juridike-administrative, ju referuar
dispozitave té Ligjit Nr. 08/L-197 pér Zyrtarét Publiké, mé theks té vecanté:

- Kolegji i Késhillit lidhur me vendosjen e késaj ¢éshtje juridike-administrative, ju referuar
dispozitave té Ligjit Nr. 08/L-197 pér Zyrtarét Publiké, me theks té vecanté:

-Nenit 9 paragrafi 1: “1. Kriteret e pérgjithshme qé njé person duhet t’i plotésojé né procedurén
e rekrutimit, pér t’'u pranuar si zyrtar publik né ciléndo kategori apo nivel, jané: 1.1. té jeté
shtetasi Republikés sé Kosovés; 1.2. té keté zotési té ploté veprimi, sipas legjislacionit né fuqi;
1.3. té zotérojé té paktén njérén nga gjuhét zyrtare, né pajtim me Ligjin pér Gjuhét; 1.4. té jeté e/i
afté pér té kryer detyrén pérkatése; 1.5. té mos jeté e/i dénuar pér kryerjen e veprés penale me
dashje; 1.6. té mos keté né fuqi masé disiplinore pér shkelje té réndé né institucion publik; 1.7. té
keté arsimin, pérvojén e punés profesionale dhe/apo aftésité e kérkuara pér pozitén, kategoring,
klasén apo grupin pérkatés; dhe 1.8. té kaloj me sukses procedurat e pranimit té pércaktuara né
kété ligi”

-Nenit 39 ku pércaktohet: 1. Pranimi né shérbimin civil béhet né té gjitha kategorité e shérbimit
civil, népérmjet njé procedure rekrutuese té hapur dhe publike, pérve¢ kur parashikohet ndryshe
me kété ligj. 2. Rekrutimi pér kategoriné profesionale organizohet pér pozité apo grup pozitash té
administrimit té pérgjithshém dhe pozité apo grup pozitash té administrimit té vecanté, sipas
nevojés sé institucionit dhe sipas planifikimit t¢ NJMBNj-sé..... 7. Konkurrimi zhvillohet né dy (2)
faza: 7.1. verifikimi paraprak pérmes té cilit verifikohet nése kandidatét i plotésojné kriteret e
pérgjithshme dhe ato té vecanta, sipas shpalljes sé konkursit; dhe 7.2. vlerésimi profesional gé
pérfshin vlerésimin e njohurive dhe cilésive profesionale té kandidatéve. 8. Verifikimi paraprak

kryhet nga njésia pérgjegjése, ndérsa vlerésimi profesional i kandidatéve béhet nga komisioni i
pranimit i krijuar pér secilin grup té administrimit té pérgjithshém apo administrimit té vecantg,
pér té cilin zhvillohet rekrutimi. 9. Vlerésimi profesional i kandidatéve pérfshin testim me shkrim
né formé elektronike ku sigurohet anonimiteti i konkurrentéve, si dhe intervisté me gojé. 10. Totali
I pikéve té vlerésimit té kandidatéve éshté njégind (100) piké. 11. Né pérfundim té vlerésimit,
kandidatja/i fitues konsiderohet kandidatja/i i vlerésuar me mé sé shumti piké, por jo mé pak se
shtatédhjeté pér qind (70 %) té pikéve totale té vierésimit....”

Né kontekst té kritereve specifike té pércaktuara pér pozitén e shpallur, Inspektor i Arsimit,
Kolegji ka analizuar dispozitat ligjore té nenit 9 paragrafi 2 té€ Ligjit Nr. 08/L-197 pér Zyrtarét
Publiké, me té cilin éshté pércaktuar se: 2. Pérjashtimisht, pér pozita specifike té zyrtares/it
publik, mund té kérkohen kritere specifike shtesé. Procedura dhe kriteret pér plotésimin e
pérshtatshmérisé dhe/apo té kritereve specifike shtesé, do té pércaktohet me akt nénligjor té
miratuar nga Qeveria, me propozim té ministrisé pérgjegjése pér administraté publike.

Po ashtu, Kolegji i Késhillit mori parasysh edhe dispozitat e Rregullores (QRK) Nr. 06/2024 pér
Klasifikimin e Vendeve té Punés né Shérbimin Civil, me theks té vecanté:

- Nenin 19 : Kérkesat e pérgjithshme formale, pérfshijné arsimin, pérvojén e punés
profesionale dhe/apo aftésité e kérkuara pér pozitén, kategoriné, klasén apo grupin pérkatés
gé jané té domosdoshme pér kryerjen me sukses té detyrave dhe pérgjegjésive.

- Nenin 20 :1. Kriteret specifike, pér pozita té caktuara, mundet té pércaktohen vetém gjaté
procesit té miratimit te pérshkrimit té vendit té punés. 2. Kriteret specifike mund té
pércaktojné kualifikimin, licencimin dhe/apo certifikimin e posacém qé kérkohet pér pozitén
pérkatése.

- Nenin 21: Procedura dhe forma e pérshkrimit té punés 1. Pé&rshkrimi i punés éshté njé
pérmbledhje e misionit, géllimit té pérgjithshém, detyrave kryesore dhe pérgjegjésive
kryesore té pozités sé punés. 2. Pérshkrimi i punés shérben pér: 2.1. té njohur népunésin civil
me punén gé duhet té kryejé; 2.2. vlerésimin dhe klasifikimin e pozicionit té punés; 2.3.
vlerésimin e rezultateve né puné; 2.4. pércaktimin e kritereve pér ¢do pozite pune né
shérbimin civil. 3. Pérshkrimet e vendeve té punés hartohen dhe ndryshohen kur krijohen
institucionet e reja, kur ndryshon organizimi i brendshém, zgjerohet mandati apo
fushéveprimi apo shtohen detyrat dhe pérgjegjésité e institucionit pérkatés. 4. Pérshkrimi i
vendeve té punés hartohet nga Grupi i vlerésimit té klasifikimit, né bashképunim mé
mbikéqyrésin e drejtpérdrejté té pozités sé punés. 5. Pérshkrimi i vendeve té punés miratohet
nga drejtuesi mé i larté administrativ i institucionit, pas pélgimit nga DMZP, pér institucionet
e administratés shtetérore. Ndérsa institucionet tjera, mund té kérkojné mendim késhillimor
né DMZP para miratimit nga drejtuesi mé i larté administrativ i institucionit. 6. Pérshkrimet
e punés té miratuara si né paragrafin 7 té kétij neni, vendosen né SIMBNj nga NJMBN;j e
institucionit pérkatés. 7. Pérshkrimi i punés pér pozitat e shérbimit civil béhet sipas formés
standarde té pércaktuar né Shtojcén Nr. 3, gé éshté pjesé pérbérése e késaj Rregulloreje.

5/9
Numri i léndés:A.nr.87/2025
Daté: 17.03.2025
Numeér protokolli: ~ 2228/2025



2025/0087

Referuar kuadrit ligjor si mé larté, Kolegji i Késhillit thekson faktin e pakontestuar sé né varési té
natyrés, pérgjegjésive dhe faktoréve té kompliksitetit té pozités pérkatése té punés, mund té
pércaktohen kritere specifike shtesé pér keté pozité punés, cdo heré duke ndjekur kérkesat ligjore
dhe procedurale té pércaktuara me ligj dhe akt nénligjor. Rrjedhimisht, né rastin konkret kérkesat
e pérgjithshme formale pér pozitén e shpallur jané té pércaktuara me nenin 9 paragrafi 2, té Ligjit
Nr. 06/L-046 pér Inspektoratin e Arsimit né Republikén e Kosovés, mé té cilat dispozita
parashihet se: “2. Inspektorét e arsimit zgjedhén né pajtim me procedurat e Ligjit pér Shérbimit
Civil. Pérveg kushteve té parapara me Ligjin pér Shérbimin Civil, kandidatét duhet ti plotésojné
edhe kéto kritere: 2.1. té kené sé paku titull master (300 ECTS); 2.2. té kené té paktén pesé (5)
vjet pérvojé pune né arsim. 2.3. t€ mos keté ushtruar funksione politike né tre (3) vitet e fundit”.

Lidhur me shqyrtimin e pretendimeve ankimore Kolegji thekson faktin sw ankuesja ka dhéné
vetém deklarime té pérgjithésuar pér shkelje ligjore duke mos specifikuar se ku géndron shkelja
e ligjeve bazike qé rregullojné arsimin parauniversitar dnhe fushén e inspektoratit té arsimit, ndérsa
referuar pretendimit pér vlerésim népérmjet intervistés po ashtu ankuesja jep theksim tw
pérgjithésuar duke mos argumentuar dhe identifikuar shkeljen ge ankuesja pretendon te keté
ndodhur.

Ndérlidhur mé respektimin e parimit té meritokracisé si njé nga parimet bazé pér pranim né
shérbimin civil, Kolegji i Késhillit, ka shqyrtuar dosjen e kandidatéve fitues dhe si rrjedhojé ka
gjetur kété gjendje tw fakteve:

-Kandidatja M.D., posedon: Diplomén me Nr. 713 té datés 10.07.2014, pér pérfundimin e
studimeve themelore (mé daté 26.02.2014), né Fakultetin e Edukimit, Programi Biologji-Kimi,
Universiteti i Prishtinés “Hasan Prishtina”, duke marr titullin Bachelor i Biologji-Kimi; Diplomén
me Nr.526 té datés 02.10.2019, pér pérfundimin e studimeve master (mé daté 18.09.2018), né
Fakultetin e Edukimit, Universiteti 1 Prishtinés “Hasan Prishtina, duke marr titullin Master i
Edukimit-Mésimdhénie dhe Kurrikulé. Ndérsa, lidhur me pérvojén e punés né arsim kandidatja
ko ofruar si déshmi: Vértetimin Nr. 58/24 té datés 08.04.2024, té Iéshuar nga Shkolla Fillore dhe
e Mesme e Ulét “Fehmi Agani”, né Gjakové, mé té cilin vértetohet sé e njéjta éshté e angazhuar
pané késaj shkolle si mésimdhénési né Iéndén Kimi-Biologji pér periudhén 21.10.2002 deri mé
daté 23.03.2016, nga data 24.03.2016 deri mé daté 15.07.2021, ka ushtruar detyrén e Drejtorit té
Shkollés, ndérsa pas datés 16.07.2021, vazhdon né pozitén mésimdhénése né léndét Kimi-
Biologji, prané késaj shkolle. Po ashtu si déshmi ka té bashkangjitur VVértetimin Nr. 57/24 té datés
08.04.2024, té 1éshuar nga Shkolla Fillore dhe ¢ Mesme e Ulét “Fehmi Agani, mé té cilin éshté
vértetuar sé kandidatja nuk ka né fugi ndonjé masé disiplinore pér shkelje té réndé né institucion
publik.

-Kandidati N.P. posedon: Diplomén me Nr. 227 té datés 02.09.2003, pér pérfundimin e
studimeve themelore mé daté 11.11.1999, né Fakultetin Filozofik, Universiteti i Prishtinés, duke
marr titullin Profesor i Historisé; Diplomén Nr.18 té datés 25.04.2013, té I&shuar nga Universiteti
i Prishtinés “Hasan Prishtina”, e sipas té cilés déshmohet se mé daté 10.04.2013, ka pérfunduar
studimet master né Fakultetin e Edukimit , duke marr titullin Master i Edukimit-Mésimdhénie dhe
Kurrikulé. Ndérsa, lidhur me pérvojén e punés né arsim i njéjti posedon: Vértetimin Nr. pr.01/861
té datés 23.11.2022, té Iéshuar nga Drejtoresha e Shkollés sé Mesme e Larté Ekonomike “Kadri

Kusari” né Gjakové, mé té cilin vértetohet sé kandidati ka gené mésimdhénés i edukatés qytetare
prané késaj shkolle nga data 01.09.2012 deri mé daté 31.09.2016 , ndérsa nga data 01.09.2018
vazhdon angazhimin e tij si mésimdhénés prané késaj shkolle; Vértetimin e datés 06.09.2018, té
Iéshuar nga MASH, sipas té cilit éshté konfirmuar sé kandidati Ndrec Perlleshi pérgjaté vitit 2010-
2018 ka gené i angazhuar né cilésiné e ekspertit pér hartimin e dokumenteve kutikulave,
programeve mésimore pér [éndén e Historisé. Posedon edhe vértetimin NJMNJ/246/2024, té datés
22.04.2024, té léshuar nga Komuna e Gjakovés, mé té cilin éshté vértetuar sé ndaj kandidatit nuk
éshté duke u zhvilluar ndonjé proceduré disiplinore, si dhe nuk ka ndonjé masé disiplinore né fuqi.
Kandidati M.F., posedon: Diplomén me Nr.27 té datés 04.12.2008, pér pérfundimin e studimeve
themelore (mé daté 26.09.2008), né Fakultetin e Edukimit, Universiteti i Prishtinés duke marr
titullin Bacgelor i Gjeografisé-Edukaté Qytetare; Diplomén me Nr.503 té datés 23.09.2019, té
Iéshuar nga Fakulteti i Edukimit né Universitetin Aleksandér Moisiu né Republikén e Shqipérisg,
pér pérfundimin e studimeve master (daté 29.09.2015) duke marr titullin Master i Shkencave né
Menaxhim dhe Supervizim té Institucioneve Arsimore, diplomé e njohur sipas Vendimit
Ref.Nr.2/6-2258 té datés 19.05.2023 t&¢ MASHT-it. Ndérsa, lidhur me pérvojén e punés né arsim
I njéjti ka ofruar si déshmi Veértetimin mé numér protokolli 2552/2024 té datés 22.04.2024, té
I&shuar nga Sekretari i Shkollés Fillore ¢ Mesme e Ulét “Emin Duraku “ né Gjakové, mé t€ cilin
vértetohet sé kandidati gqé nga viti 2010 deri tani éshté né marrédhénie puné né kété shkollés si
mésimdhénés i rregullt. Posedon Vértetimin mé numér protokolli 2553/2024 té datés 22.04.2024,
té léshuar nga Sekretari i Shkollés Fillore e Mesme ¢ Ulét “Emin Duraku “ né Gjakové, mé té
cilin déshmohet sé nuk ka pasur asnjéheré masé disiplinore né fuqi.

-Kandidati A.H. posedon: Diplomén me Nr.24 té datés 04.12.2008, pér pérfundimin e studimeve
themelore (mé daté 14.07.2008), né Fakultetin e Edukimit, Universiteti i Prishtinés, duke marr
titullin Bachelor i Teknologjisé-Informatikés; Diplomén Nr.384/1214 té datés 01.12.2014, té
léshuar nga Kolegji FAMA, me té cilén déshmohet se (mé daté 22.11.2014), ka pérfunduar
studimet Master i Arteve né Banka, Financa dhe Kontabilitet. Ndérsa, lidhur me pérvojén e punés
né arsim i njéjti posedon Vértetimin Nr.04/1777 té datés 19.04.2024, té léshuar nga Drejtori i
Shkollés s& Mesme e Larté ¢ Mjekésisé “Hysni Zjami”, né Gjakové, sipas té cilit konfirmohet sé
kandidati nga data 07.06.2007 deri mé daté 14.09.2008, ka gené mésimdhénés i Teknologjisé
Informative né kété shkollé, nga data 14.09.2008 vazhdon si Sekretar i shkollés. Lidhur me keté
angazhim, i njéjti ka ofruar déshmi lidhur me masén disiplinore gjegjésisht Vértetimin
NJMBNJ/238/2024 té datés 17.04.2024, té léshuar nga Komuna e Gjakovés, mé té cilin
déshmohet sé ndaj kandidatit nuk éshté duke u zhvilluar ndonjé proceduré disiplinore, si dhe nuk
ka ndonjé masé disiplinore né fuqi.

-Kandidatja A.L. posedon: Diplomén me Nr.108 té datés 20.07.2016, pér pérfundimin e
studimeve themelore (mé daté 16.02.2016), né Fakultetin Filologjik, Universiteti i Prishtinés
“Hasan Prishtina”, duke marr titullin Bachelor i Gjuhés dhe Letérsisé Angleze; Diplomén me
Nr.798/18 té datés 03.07.2018, té léshuar nga Kolegji AAB, e sipas té cilés déshmohet se ( mé
daté 03.07.2018), ka pérfunduar studimet master né Gjuhé Angleze. Ndérsa, lidhur me pérvojén
e punés né arsim e njéjta ka ofruar si dashi Vértetimin Nr.protokolli 7010/2023 té datés
02.06.2023, té lIéshuar nga Sekretari i Shkollés Fillore e Mesme e Ulét “Selman Riza” né Gjakové
dhe Vértetimin NJMNJ/24682024, té datés 23.04.2024, té léshuar nga Komuna e Gjakovés, me té
cilin déshmohet sé e njéjta éshté e angazhuar si mésimdhénése e gjuhés angleze né Shkollén

Fillore t¢ Mesme e Ulét “Selman Riza” dhe até nga data 05.12.2017 e tuje, Ndérsa sipas Vértetimit
NJMNJ/24682024, té datés 23.04.2024, éshté vértetuar sé ndaj kandidatit nuk éshté duke u
zhvilluar ndonjé proceduré disiplinore, dhe nuk ka ndonjé masé té réndé disiplinore né fuqi.
-Kandidatja A.K., posedon: Diplomén me Nr.443 té datés 20.08.2012, pér pérfundimin e
studimeve themelore mé daté 14.07.2010, né Fakultetin e Edukimit, Universiteti i Prishtinés, duke
marr titullin Bagelor i Programit Fillor; Certifikatén e datés 23.06.2014, té léshuar nga Kolegji
Biznesi me té cilén déshmohet se mé daté 23.06.2014, ka pérfunduar studimet master né
Menaxhement i Resurseve Njerézore. Lidhur me pérvojén e punés né arsim posedon Referencén
Nr. prot.1/137 té datés 23.08.2012, té Iéshuar nga Instituti Arsimor Privat Mehmet Akif College,
mé té cilin vértetohet sé nga shtator 2011 deri né gershor 2012 ka punuar si mésuese e programit
fillor; Vértetimin Nr. 64/24 té datés 15.04.2024, té léshuar nga Shkolla Fillore Fehmi Agani, mé
té cilin vértetohet se kandidatja nga data 21.09.2014 vazhdon té punoj si mésimdhénése e mésimit
klasor né kété shkollé, e po ashtu mé keté dokument éshté déshmuar se e njéjta nuk ka né fuqi
ndonjé masé disiplinore pér shkelje té réndé disiplinore.

Kolegji i Késhillit, bazuar né dokumentacionin e shqgyrtuar, vleréson se kandidatét fitues, M.D.,
N.P., M.F., A.H., dhe A.L. kané plotésuar kushtet e pérgjithshme té konkursit dhe sé té njéjtit me
rastin e aplikimit kané ofruar té gjitha dokumentet e kérkuara sipas pikés 5 té konkursit, e duke
gené sé té njéjtit sipas vlerésimeve té testin me shkrim dhe intervistén me gojé kané arritur té
grumbullojné edhe pikét e nevojshme pér tu konsideruar kandidat té suksesshém, atéheré, mé té
drejté Njésia e Burimeve Njerézore té organit té punésimit té njéjtit i ka shpallur si kandidat té
suksesshém, né pajtim me nenin 11 té Rregullores (QRK) Nr.15/2023 pér Procedurén e Pranimit
né Shérbimin Civil, ndérsa, Njésia e Personelit né fazén e verifikimit paraprak nuk ka vértetuar
drejt gjendjen faktike dhe gabimisht ka zbatuar té drejtén materiale duke e pérfshiré kandidaten
A.K. si kandidat qé ka plotésuar kriteret formale, sepse, si¢ u sqarua si me sipér, kandidatja A.K.,
si déshmi lidhur me kriterin e arsimit ka ofruar vetém Diplomén me Nr.443 té datés 20.08.2012
té léshuar nga Universiteti i Prishtinés e sipas té cilés déshmohet se mé daté 14.07.2010, ka
pérfunduar studimet themelore né Fakultetin e Edukimit duke marr titullin Bagelor i Programit
Fillor, dhe Certifikatén e datés 23.06.2014 té l&shuar nga Kolegji Biznesi me té cilén déshmohet
se mé daté 23.06.2014 ka pérfunduar studimet master né Menaxhement dhe Financa, e gé né
vlerésimin e Kolegjit dhe ashtu si¢ éshté pércaktuar mé klauzolén nr. 5 té Konkursit si déshmi pér
té vértetuar kriterin e arsimit né ké&té rast studimeve master éshté pércaktuar diplomé.
Rrjedhimisht, njé konstatim té tillé Kolegji e mbéshteti né faktin se sipas Rregullores (QRK)
Nr.06/2024 pér Klasifikimin e Vendeve té Punés né Shérbimin Civil, kriteri i pérgjithshém formal
lidhur me arsimin déshmohet pérmes diplomés. Andaj, né mungeseé té kétij dokumenti-diplomés,
njésia pérgjegjése ka vepruar né kundérshtim me vet kriteret e pércaktuara me konkurs ku citojmé:

Kopjen e diplomés té kérkuar mé konkurs té Iéshuar nga institucionet arsimore té Republikés
sé Kosovés.......

Theksuar si me sipér, Kolegji duke u bazuar né dispozitat e nenit 132 paragrafi 4 té Ligjit Nr.05/L-
031 pér Procedurén e Pérgjithshme Administrative, si dhe nenin 18 paragrafi 1 nén paragrafi 1.3
té Ligjit Nr.06/L-048 pér Késhillin e Pavarur Mbikéqyrés pér Shérbimin Civil té Kosovés, vendosi

si né dispozitiv té kétij vendimi, rrjedhimisht e konsideroj si pjesérisht té bazuar ankesén té
ankueses, ashtu qé aprovoj pretendimin lidhur me shkelje ligjore procedurale, pasi si¢ edhe u
evidentua me larté ka pas shkelje né fazén e verifikimit paraprak mé pérfshirjen e kandidatit A.K,
ndérsa, refuzohen pretendimet tjera si né ankesé. Ndryshohet Njoftimi me numér protokolli 3691,
I datés 14.12.2024, i Divizionit t& Burimeve Njerézore té Ministrisé sé Arsimit, Shkencés,
Teknologjisé dhe Inovacionit, lidhur mé shpalljen e rezultateve pérfundimtar, né procedurén e
pranimit mé numér té referencés RNO00013763, grupi i arsimit pozita Inspektor i Arsimit SIA
Gjakové si dhe Njoftimi i datés 30.10.2024, i Divizionit té Burimeve Njerézore té Ministrisé sé
Arsimit, Shkencés, Teknologjisé dhe Inovacionit lidhur me fazén e verifikimit paraprak, ashtu gé,
kandidatja A.K.., largohet nga lista e kandidatéve fitues si dhe nga lista e kandidateve gé kané
plotésuar kriteret né verifikimin paraprak, ndérsa, pjesa tjetér e Njoftimit me numér protokolli
3691, té datés 14.12.2024 si dhe Njoftimit té datés 30.10.2024 pér verifikim paraprak mbesin té
pandryshuara. Ndérsa, obligohet Divizioni i Burimeve Njerézore té Ministrisé sé Arsimit
Shkencés Teknologjisé dhe Inovacionit, gé né procesin e verifikimit pérfundimtar para emérimit
sipas nenit 14 té Rregullores (QRK) Nr.15/2023 pér Procedurén e Pranimit né Shérbimin Civil, té
ndérmerr té gjitha veprimet e nevojshme administrative, ményré gé té sigurohet se kandidatét e
suksesshém té mos kené ushtruar funksione politike né 3 (tre) vitet e fundit.

Késhillé juridike: Vendimi hyn né fugi né ditén e nénshkrimit nga Kryetarja e Kolegjit.
Kundér vendimit té Késhillit, pala e pakénaqur e cila pretendon se vendimi i Késhillit nuk éshté i
ligjshém mund té iniciojé konflikt administrativ né Gjykatén Themelore né Prishtiné-
Departamenti pér Céshtje Administrative, brenda afatit prej tridhjeté (30) ditésh, nga dita né té
cilén i éshté dorézuar vendimi. Inicimi i konfliktit administrativ nuk e ndalon ekzekutimin e kétij
vendimi.

KESHILLI | PAVARUR MBIKEQYRES PER SHERBIMIN CIVIL TE KOSOVES
Lénda me numér A.nr.87/2025

Kaltrina Avdullahi Prenaj Ardita Haxhnikaj DEMI

Procesmbajtése Kryetare e Kolegjit

Vendimi i dérgohet:
-Ankueses A.Zh.;
-Udhéheqésit té Burimeve Njerézore né MASHTI dhe
-Arkivit t¢ KPMSHCK-sé.

